
Ո Ր Ո Շ ՈԻ Մ
«15»  հոկտեմբերի  2015 թվական  N 162–Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ  ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
       Ղեկավարվելով «Իրավական ակտերի մասին» Հայաստանի Հանրապետության օրենքի    70-րդ հոդվածի  2-րդ մասի 3-րդ կետով, 5-րդ մասի 1-ին պարբերությամբ, «Տեղական ինքնակառավարման մասին» Հայաստանի Հանրապետության օրենքի 16-րդ հոդվածի 1-ին մասի 26-րդ կետով և հիմք ընդունելով Հայաստանի Հանրապետության կառավարության 2015 թվականի հունիսի 4-ի  N 582-Ն որոշումը, Հայաստանի Հանրապետության աշխատանքի և սոցիալական հարցերի նախարարի 2015 թվականի օգոստոսի 03-ի N 115-Ն հրամանի 1-ին կետի 2-րդ ենթակետով հաստատված սոցիալական աջակցության տարածքային բաժնի օրինակելի կանոնադրությունը՝ համայնքի ավագանին որոշում է.
1. Հայաստանի Հանրապետության Շիրակի մարզի Գյումրու քաղաքապետարանի աշխատակազմի առանձնացված ստորաբաժանումներ՝ սոցիալական ծառայությունների Գյումրի-1 և Գյումրի-2 բաժինների անվանումների փոփոխությամբ պայմանավորված՝  Գյումրի համայնքի ավագանու  որոշումներում կատարել հետևյալ փոփոխությունները՝
1)  2012 թվականի նոյեմբերի 22-ի «Հայաստանի Հանրապետության Շիրակի մարզի Գյումրու քաղաքապետարանի աշխատակազմ» համայնքային կառավարչական հիմնարկի կանոնադրությունը և աշխատակազմի կառուցվածքը հաստատելու  մասին» N 169-Ա որոշման 3-րդ կետով հաստատված N 2 հավելվածը շարադրել նոր խմբագրությամբ՝ համաձայն N 1 հավելվածի,
2)  2014 թվականի ապրիլի 18-ի «Հայաստանի Հանրապետության Շիրակի մարզի Գյումրիի քաղաքապետարանի աշխատակազմի կառուցվածքը, աշխատակիցների թվաքանակը, հաստիքացուցակը, պաշտոնային դրույքաչափերը հաստատելու և Հայաստանի Հանրապետության Շիրակի մարզի Գյումրի համայնքի ավագանու 2012 թվականի նոյեմբերի 22-ի N 170-Ա որոշումն ուժը կորցրած ճանաչելու մասին» N 46-Ա որոշման N 1 հավելվածը շարադրել նոր խմբագրությամբ՝ համաձայն N 2 հավելվածի,
3)  2007 թվականի փետրվարի 22-ի «Շիրակի մարզպետարանի աշխատակազմ «Գյումրի-1 և «Գյումրի-2» սոցիալական ծառայությունների փոխարեն Գյումրու քաղաքապետարանի աշխատակազմում  առանձին  սոցիալական ծառայության  ստորաբաժանում «Սոցիալական ծառայության  Գյումրի-1» և «Սոցիալական ծառայության  Գյումրի-2» բաժիններ  ստեղծելու մասին» N 4 որոշման 4-րդ կետով հաստատված «Սոցիալական ծառայության  Գյումրի-1» և «Սոցիալական ծառայության  Գյումրի-2» բաժինների կանոնադրությունները շարադրել նոր խմբագրությամբ՝  համաձայն համապատասխանաբար NN 3 և 4 հավելվածների:
2.   Դիմել Հայաստանի Հանրապետության կառավարության լիազորած պետական կառավարման մարմնին՝ Գյումրու քաղաքապետարանի աշխատակազմի համայնքային ծառայության պաշտոնների անվանացանկում  համապատասխան փոփոխություններ կատարելու համար:
              Կողմ (14) 
     Դեմ (0) 
Ձեռնպահ(0)

